
zamin hozirlaydi. Shuni alohida tabkidlash joizki, bugun biz ta'lim va tarbiya berayotgan 

talabalar vatanimizning ertangi kunini, taqdirini belgilashda katta ahamiyat kasb etadi. 

Annotatsiya. Ushbu maqolada biologiya fanining murakkab boʻlimlaridan 

biri boʻlgan modda va energiya almashinuvi boʻyicha masala va mashqlarni 

bajarishda oʻquvchilar tomonidan egallanishi kerak bо‘lgan kompetensiyalarini 

shakllantirish hamda rivojlantirish usullari haqida fikr yuritilgan.  

Bugungi kunda aniq va tabiiy fanlarni о‘qitishda fanlarning о‘zaro 

bog‘liqligi masalasi muhim rol о‘ynaydi. Bu atrofdagi olamning birligi 

tо‘g‘risidagi tushunchalarning shakllanishiga zamin yaratadi. Umumiy oʻrta 

ta’limning Davlat ta’lim standartining maqsadi - umumiy oʻrta ta’lim tizimini 

mamlakatda amalga oshirilayotgan ijtimoiy-iqtisodiy islohotlar, rivojlangan 

xorijiy mamlakatlarning ilgʻor tajribalari hamda ilm-fan va zamonaviy axborot-

kommunikatsiya texnologiyalariga asoslangan holda tashkil etish, ma’naviy 

barkamol va intellektual rivojlangan shaxsni tarbiyalashdan iborat.[1] 

Rivojlanayotgan har bir fan nafaqat tabiat haqidagi bilimlarini chuqurlashtiradi, 

balki tadqiqot chegaralarini ham kengaytiradi. Natijada, gibrid fanlar paydo 

bо‘lishi – biofizika, fizik kimyo, fizik geografiya va boshqalar shular 

jumlasidandir. Fanlar о‘rtasidagi aloqalardan foydalanish, biologiyani о‘qitishda 

samaradorlikni oshiradi. Bu nafaqat ilmiy tamoyillar, balki maktab fizika kursiga 

qо‘yiladigan vazifalarda xam о‘z aksini topadi. Xususan, biologiyani boshqa 

fanlar bilan aloqadorlikda о‘qitmasdan turib, ilmiy, tabiiy dunyoqarashni 

shakllantirish mumkin emas.  

Fanlararo aloqalar–bu didaktik zamonaviy darajaga mos keladigan yaxlit 

dunyoqarashni shakllantirishning о‘quv jarayonida aks etishi bilan birga keladigan 

shart ilmiy va ijtimoiy amaliyotni rivojlantirish, shuningdek talabalarning bilim, 

о‘quv – tadqiqot va loyiha faoliyati kо‘nikmalarini egallashi hisoblanadi. 

Biologiyaning modda va energiya almashinuvi boʻlimi yuzasidan berilgan 

masala va mashqlarni yechishda oʻquvchilarga qulay boʻlgan ishlash printsiplari, 

algoritmik ketma-ketlik asosidagi texnologiyalar hamda ma’lum bir qonuniyatlar 

asosida formullalar ishlab chiqilmaganligi sababli oʻquvchilarda masala va 

mashqlarni yechish kompetensiyalarini shakllantirish jarayonida muammolar 

yuzaga kelmoqda. Xozirgi ta’lim - tarbiya jarayoni oʻquvchilar kompetentligini 

shakllantirishda pedagogik, psixologik va texnologik yondashuvga asoslanib ish 

olib borishni taqazo etmoqda.[2] 

Quyida modda va energiya almashinuvi boʻyicha masala va mashqlarni 

oʻziga xos usullar yordamida yechishni tavsiya etamiz. Ushbu yoʻnalishdagi 

masala va mashqlarni yechishda biz tavsiya etayotgan usullarning oʻziga xosligi 

shundan iboratki, oʻquvchilar masala va mashqlarni yechish jarayonida ma’lum 

bir izchillik, tegishli formulalar va printsiplar orqali berilgan masala va mashqlarni 

yechadilar. Ya’ni kompetenlilikni shakllantiruvchi instrumentga ega boʻladilar. [3] 

Bunday turdagi masala va mashqlarni yechishda oʻquvchilarning 

matematika, fizika hamda kimyo fanlari boʻyicha egallagan bilim, koʻnikma va 

malakalari hamda shu fanlar boʻyicha kompetentligi asos boʻladi. 

1. Bir kecha kunduzdagi ovqat tarkibida, oqsil, yog‘, uglevod umumiy 

330 grni tashkil qiladi. Oqsildan ajralgan energiya 328 kkal ga teng bо‘lsa, yog‘ va 

oqsildan ajralgan energiya farqi 583 kkal ga teng bо‘lsa, ovqat tarkibidagi uglevod 

miqdori (gr)ni hisoblang. Ushbu masalani yechish uchun quyidagicha bosqichlarni 

amalga oshirish zarur.  

Yechish usuli:  

1) 328 : 4,1=80 gr oqsil  

2) 330 – 80 = 250 gr yog‘ va uglevod. 

3) х + у = 250  

4) 9,3х - 4,1у= 583 kkаl х = 120 gr yog‘ у = 130 gr uglevod 

 Javob: 130 gr  

2. Azizning bir kecha kunduzdagi ovqat ratsionida oqsil miqdori uglevod 

miqdoridan 2,5 barobar kam, yog‘ miqdori esa, oqsil miqdoridan, 1,25 barobar 

kо‘pligi ma'lum bо‘lsa, qо‘shimcha va tushki ovqatidan ajralgan energiya 1142,9 

kkal ga teng bо‘lsa, Azizning ovqat ratsionida uglevod va oqsillarning umumiy 

miqdorini (gr) toping. (Ratsional ovqatlanishni yuqori foiziga amal qilingan) 

Yechish usuli:  

1) qо‘simcha va tushki ovqatdan ajralgan energiya 15% + 40 % = 55 %  

2) 1142,9 : 0,55 = 2078 kkаl ovqatdan ajralgan energiya.  

3) oqsilni х qilib belgilasak  

Oqsil miqdori uglevod miqdoridan 2,5 barobar kam, yog‘ miqdori esa, oqsil 

miqdoridan 1,25 barobar kо‘p bо‘lsa, quydagicha tenglama tuzamiz:  

4,1 × 2,5 = 10,25 kkаl uglevod  

9,3 × 1,25 =11,625 kkаl yog‘ 

 4,1х +10,25х + 11,625х =2078  

 25,975х = 2078  

х = 80 gr оqsil  

80 × 2,5 = 200 gr uglevod  

80 × 1,25 =100 gr yog‘  

4) 200 + 80 =280  

Javob: 280 gr  

3. Gulining ovqat ratsionida oqsil, uglevod, yog‘ning massa nisbati 1:1:1 

nisbatda bо‘lib, qо‘shimcha ovqatlanishidan ajralgan energiya 315 kkal ga teng 

bо‘lsa, Gulining ovqati tarkibidagi biopolimerlardan ajralgan energiyani kJ da 

hisoblang. (Ratsional ovqatlanishning yuqori foiziga amal qilingan)  

Yechish usuli:  

1) qо‘shimcha ovqatlanishdan ajralgan energiya yuqori foizida 15%  

2) 315 : 0,15 = 2100 оqvqatdan ajralgan umumiy energiya  

3) yog‘—— оqsil——uglevod  

 1 : 1 : 1  

9,3х + 4,1 х + 4,1х = 2100 17,5х = 2100  

х =120 gr yog‘  

х2 =120 gr oqsil  

 х3 = 120 gr uglevod  

4) biopolimerlarga oqsil va uglevod kiradi  

5) 120 × 17,6 = 2112 oqsil 

 120 × 17,6 = 2112 uglevod  

2112 + 2112 = 4224 кЖ 

 Javob: 4224 кЖ [4] 

Xulosa qilib aytganda, modda va energiya almashinuvi boʻyicha masala va 

mashqlar yechishning oʻziga xos usullari oʻquvchilarda koʻnikma va malakalarini 

rivojlantirishda hamda fanga oid kompetensiyalarni egallanishida muhim ahamiyat 

kasb etadi. Chunonchi, oʻquvchilar ma’lum qonuniyatlar va algoritmik izchillik 

orqali masala va mashqlarni mazmun-mohiyatini toʻliq idrok etadilar. Bundan 

tashqari, biologiya fanining matematika, fizika va kimyo fanlari bilan 

integratsiyasi amalga oshiriladi.  

